            Инспекторите за социјална заштита од Секторот за инспекциски надзор вo социјалната заштита и заштита на децата при Министерството за труд и социјална политика врз основа на член 242 од Законот за социјалната заштита (,,Службен весник на Република Македонија,, број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015 и 30/2016), (во натамошниот текст: Законот), а за отстранување на недостатоците и неправилностите утврдени со Записникот број 16-249 од 18.10.2017 година за извршен вонреден инспекциски надзор во ЈУ Центар за социјална работа Демир Хисар, застапуван од  ВД Директорот Димче Митревски, донесоа
Р   Е   Ш   Е   Н   И   Е
            Се наредува на ВД Директорот  на ЈУ Центар за социјална работа Демир Хисар Димче Митревски, за отстранување на констатираните недостатоци и неправилности утврдени со Записникот број 16-249 од 18.10.2017 година да ги преземе следните мерки  во роковите и од страна на одговорните лица:
1. Центарот да врши исплата на правото на паричен надоместок за помош и нега од друго лице за корисникот С. Ц. врз основа на  решението број УП1 0802-78/2 од 27.11. 2012 година  и истото да го внеси во компјутерската апликација за исплата, преку Стопанска банка А. Д. Битола, а да се стопира исплатата преку Еуростандард Банка,  согласно член 181,188 и 189 од Законот.
Рок: 30.11.2017 година
2. Центарот по службена должност да го преиспита решението број УП1 0802-78/2 од 27.11. 2012 година за корисникот С. Ц. и да води постапка за враќање на неосновано примените средства, за периoд од 01.06.2014 г. до 31.08.2017 г. во вкупен износ од 149.994,00 ден. од Еуростандард Банка, согласно член 191 и 209 до 213 од Законот. 
Рок: 30.11.2017 година

            Жалбата не го задржува извршувањето на решението.
О б р а з л о ж е н и е

            Инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика извршија вонреден инспекциски надзор во ЈУ Центар за социјална работа Демир Хисар на ден 16.10.2017 година, во поглед на спроведувањето и примената на Законот за социјалната заштита, подзаконските, поединечните и другите акти донесени врз нивна основа, во предметот број 0802-78 од 31.01.2012 година на корисникот С. Ц. за право на паричен надоместок за  помош и нега од друго лице. 
            За извршениот инспекциски надзор и констатираната состојба, инспекторите составија записник број 16-249  од  18.10.2017 година, согласно член 242 од Законот се донесе решение како во диспозитивот.

           Жалбата не го задржува извршувањето на решението согласно член 244 став 2 од Законот.

            Решено во Секторот за инспекциски надзор во социјалната заштита и заштита на децата при Министерство  за  труд  и  социјална  политика на ден 18.10.2017  година под  број 16 -249/1.
                    .             
            Упатство за правно средство: Против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.
                                                               Инспектори за социјална заштита:
                                                                           1. Пецо Аспровски
                                                                            2. Соња Стефановска  
